
UNITATEA GIZARTE ZERBITZUAK ETA OSASUN SAILA
XEDEA EUSKAL FONDOARI BAZKIDETZA KUOTAREN ORDAINKETA
ORDEZKARIA
TITULARRA EUSKAL FONDOA (G48772487)

ZINEGOTZI DELEGATUAREN DEKRETUA

Tolosako Udaleko Gizarte Zerbitzuak eta Osasuna Saileko zinegotzi delegatu Cristina
Pelaez Errazquinena, bat etorrita Toki-Araubidearen oinarriak arautzen dituen apirilaren
2ko 7/1985 Legearen 21.1 eta 21.3 artikuluetan ezarritakoarekin, eta 2023/1718
Alkatetza Dekretuak, 2023ko uztailaren 6koak, zinegotzi delegatuei emandako
eskumenez baliatuta.

IKUSIRIK

LEHENA.- Tolosako Udaleko erregistroan, 2026ko maiatzaren 18an, 2026-7386
sarrera-erregistro zenbakiarekin, Maialen Leonet Balerdik, Euskal Fondoa Asociacion
de Entidades Locales Vascasen izenean, honako eskaera hau egin duela: urteko
bazkidetza kuota ordaintzea.

BIGARRENA.- Kuota hori 2026ko apirilaren 22an egindako Batzar Orokorrean onartu
zen, 4.129,73 euroko zenbatekoan.

KONTUAN HARTURIK

LEHENA.- 39/2015 Legearen 3. eta 4. artikuluetan xedatutakoaren arabera, titularrak
baduela gaitasuna administrazio publikoen aurrean jarduteko, eta betetzen dituela
baldintzak interesdun izaera onar dakion.

BIGARRENA.- Toki Araubidearen Oinarriak arautzen dituen apirilaren 2ko 7/1985
Legearen bosgarren xedapen gehigarriak toki-erakundeei aukera ematen die beren
interes komunak babestu eta sustatzeko elkarteak eratzeko eta horietan parte hartzeko.
Elkarte horiek beren estatutuen arabera arautzen dira.

HIRUGARRENA .- Tolosako Udalaren Osoko Bilkurak, 2000ko irailaren 25ean egindako
ohiko bilkuran, besteak beste, Euskal Fondoa — Asociacion de Entidades Locales
Vascas Cooperantes elkartean bazkide o0so gisa sartzea erabaki zuen, haren estatutuak
onartuz eta estatutu horietatik eratorritako betebeharrak bere gain hartuz.

LAUGARRENA.- Betebehar horien artean daude, besteak beste, elkartearen kudeaketa
finantzatzeko urteko bazkidetza-kuota ordaintzea eta nazioarteko lankidetza-proiektuak
garatzeko ekarpen ekonomikoak egitea.

BOSGARRENA.- Toki Araubidearen Oinarriak arautzen dituen apirilaren 2ko 7/1985
Legean 21.1.f) artikuluan ezarritakoaren arabera, eta indarreko legeak emandako
eskumenak baliatuz, alkateari dagokiola onartutako aurrekontuaren araberako
kudeaketa ekonomikoa garatzea, bere eskumeneko mugen barruan gastuak xedatzea.

SEIGARRENA.- Halaber, eskumen hori 2023/1718 Alkatetza delegazio dekretuaren
bidez, arloko zinegotzi delegatuari dagokio.

Aipatutako guztia aintzat hartuta, zinegotzi delegatu honek honako hau
EBAZTEN DU

LEHENENGOA- Euskal Fondoa - Asociacion de Entidades Locales Vascas
Cooperantes Elkartearen urteko bazkidetza-kuotari dagokion gastua onartzea.

BIGARRENA.—- 4.129,73 euroko gastua baimentzea eta xedatzea, 1
0500.481.10.231.00 (2026) aurrekontu-aplikazioaren kargura.

HIRUGARRENA .— Aipatutako bazkidetza-kuota ordaintzea.

LAUGARRENA.- Erabaki honen berri ematea Kontu Hartzailetza azpisailari eta
interesatuari.

Ebazpen hau finkoa da eta amaiera ematen dio administrazio-bideari. Erabakiaren
kontra, honako errekurtso hauek jar daitezke:

Erabakiaren aurka auzitara jo aurretik, interesdunak, hala nahi izanez gero, berraztertze-
errekurtsoa aurkez dezake Alkatetzaren aurrean hilabete bateko epean, erabaki honen
jakinarazpena jaso eta biharamunetik kontatzen hasita. Hori dena, Herri Administrazioen
Administrazio Prozedura Erkidea arautzen duen urriaren leko 39/2015 Legearen 123
eta 124 artikuluetan xedatutakoaren arabera.

Bestela, berraztertze-errekurtsoa aurkeztu ordez, edo aipatutako errekurtsoaren
erantzunaren aurka joko balu, interesdunak administrazioarekiko auzi-errekurtsoa
aurkez dezake bi hilabeteko epean, erabaki honen jakinarazpena jaso eta biharamunetik
hasita. Helegite hori Donostiako Administrazioarekiko Auzien Epaitegian aurkeztu
beharko da.

Era berean, berariazko ebazpenik ez badago, prozedurari amaiera emateko nahiz
berraztertzeko errekurtsoari erantzuna emateko, interesdunak administrazioarekiko
auzi-errekurtsoa aurkez dezake, edozein unetan. Helegite hori Donostiako
Administrazioarekiko Auzien Epaitegian aurkeztu beharko da.

Zinegotzi delegatuak agindu eta izenpetua, eta nik, idazkari akzidentala naizen
honek, ziurtatua, Tolosan, sinaduran agertzen den datan.

ZINEGOTZI DELEGATUA UDAL IDAZKARI AKZIDENTALA

